
Patric Collet – Mussar colurs e dar en
il tun

Il plan era da tschivlar al campiunadi 
mundial da ballape 2018, cura che Patric 
Collet ha cumenzà la via da l’arbiter da 
ballape. Il plan è ussa en truclet e resta là. 
Patric  Collet ha tschivlà sis onns gieus da 
ballape en l’emprima liga. Il siemi da 
tschivlar questa stad al campiunadi mun-
dial è stà avant 20 onns la motivaziun per 
cumenzar. Ussa manca sco bab da fami-
glia e cun agen biro da cussegliaziun da 
turissem il temp – e forsa er il gust. Pa-
tric Collet ha 38 onns, è creschì si a Riom 
ed abita uss a Cuira.

